
1.Kvadratik və kubik qeyri-xətti dispersiyaedici mühitlərdə optik dalğaların harmonika generasiyası prosesi 

zamanı və parametrik qeyri-xətti qarşılıqlı təsirlərinin tədqiqi sabit intensivlik yaxınlaşmasında aparılmışdır. 

Bu yaxınlaşmada optik dalğaların kvadratik və kubik mühitlərdə qeyri-xətti qarşılıqlı təsirlərinin tədqiqi 

bütün dalğaların faza dəyişmələri nəzərə alınmaqla aparılmışdır. Sabit intensivlik yaxınlaşmasında qeyri-

xətti proseslərin daha dəqiq təhlili mümkündür 

  -Göstərilmişdir ki, kubik qeyri-xəttiliyə malik metamateriallarda işığın yayılması öz-özünə təsir effektinə 

malikdir. Nümunə üzərinə düşən dalğanın sürəti onun intensivliyindən, qeyri-xətti mühitin uzunluğundan 

və qarşılıqlı təsirdə olan dalğaların faza uyğunsuzluğundan asılı olur. Göstərilmişdir ki, əsas dalğanın faza 

dəyişməsi adi bircins kubik mühitdəki ilə müqayisədə daha böyükdür. 

 - Elektrokimyəvi çökdürmə yulu ilə polimer üzərində ZnO nazik təbəqələrinin(40-400 nm) alınma  

texnologiyası işlənib hazırlanmışdır.Yəni, ZnO/PMMA nanokompozitləri alınmışdır.ZnO təbəqələrinin kristal 

quruluşunu və fazasını təyin etmək üçün rentgenstruktur analizi aparılmışdır.Göstərilmişdir ki, onlar 

heksaqonal quruluşa malik polikristaldır və   difraktoqramın verdiyi nəticəyə görə (002) müstəvisində güclü 

pikə malkdir. 

 - Skanedici elektron mikroskopunun köməyi ilə alınmış nümunələrin səthlərinin morfologiyası tədqiq 

olunmuşdur. Müəyyən  edilmişdir ki, səthlərdə boşluqlar yoxdur və müxtəlif orientasiyalı  kristal 

dənələrinin ölçüsü 1 mkm-dir 

 - Alınmış.nümunələrin  ultrabənövşəyi oblastda optik buraxma spektrləri çəkilmişdir.Çökdürmə 

potensialının qiymətinin artması ilə optik buraxma artır. Məsələn, çökdürmə potensialının !,0 V qiymətində 

alınan təbəqənin optik buraxma əmsalı təqribən 85% təşkil edir. Qadağan zolağının eninin ~3,3 eV olduğu 

müəyyən edilmişdir. 

  - Nəzəri hesablamalar göstərir ki, belə nanokompozitlərdə qeyri-xətti optik cavabın alınması imkanları 

böyükdür. 

 2. Mürəkkəb profillı kvant quyusunda cırlaşmış və cırlaşmamış  elektron qazının elektrik keçiriciliyi(EK) 

məsələlərinə baxılmışdır. Göstərilmişdir ki, Fermi səviyyəsinin ölçüyə görə kvantlanmış enerji səviyyələri 

arasındakı nisbətdən asılı olan EK quyunun enindən asılı olaraq  ossilyasiya edir.   Elektronların akustik 

fononlardan səpilməsi halında Fermi enerjisi ilə  quyu parametri arasındakı münasibətdən də asılı olaraq EK 

mənfi ola bilir. Polyar optik fononlardan səpilmə halında EK  quyu eninin artması ilə azalaraq sıfıra gedir. 

Elektronların akustik fononlardan səpilməsi halında alınan mənfi differensial müqavimət.  Fermi enerjisi ilə 

quyu potensialının minimumu arasındakı münasibətlə əlaqədardır.Belə ki, bu enerjilərin nisbətindən asılı 

olaraq keçirici elektronlar quyuda lokallaşa və daha sonra isə sərbəst olduqları müstəviyə keçə 

bilərlər.Nəticədə EK əvvəlcə azalır, sonra isə artır.Yəni, mənfi diferensial müqavimət yaranmış olur.EK-nin 

elektronların  akustik və  polyar optik fononlardan səpilməsi hallarında alınan keyfiyyətcə fərqli nəticələr 

çox güman ki, bilavasitə relaksasiya müddəti ilə təyin olunan dreyf yürüklüyü ilə bağlıdır. 

     3. Həyəcanlaşma nəzəriyyəsinin köməyi ilə ikifotonlu udulma üçün  alınmış ümumi ifadə əsasında  

yarımkeçirici əsaslı kvant quyusunda və kvant məftilində ikifoton doldurmalı laser effekti araşdırılmışdır. 

Hər iki halda güclənmə əmsalının kvant quyularının ölçülərindən asılılıqları müəyyən edilmişdir. 

Göstərilmişdir ki, kvant məftilində bu effekt daha güclüdür. 

    4. Mürəkkəb formalı GA1-xALxN-GAN- GA1-xALxN  kvant quyusunda elektron Raman səpilməsi 

məsələsinə baxılmışdır. Səpilmənin tezliyin sürüşməsindən və kvant quyusunun enindən asılı effektiv kəsiyi 

hesablanmışdır.Göstərilmişdir ki, quyunun eni kiçildikcə səpilmənin effektivliyi artır.Səpilmə spektrində 

meydana çıxan kəskin piklərin interpretasiyası verilmişdir.Seçmə qaydaları müəyyən edilmişdir. 

